
Амаль на паўгода расьцягнулі-
ся суды над удзельнікамі мірнай 
акцыі пратэсту супраць несправяд-
лівых выбараў 19 сьнежня 2010, 
якіх абвіна вацілі ва ўчыненьні "ма-
савых беспарадкаў" на плошчы 
Незалежнасьці і спробе "штурму" 
Дому Ураду, што вылілася ў разь
бітае шкло ва ўваходных дзьве-
рах. За гэтыя паўгода ў эканаміч-
най сітуацыі Беларусі адбыліся 

Верым? Можам? Пераможам?
менавіта такія зьмены да горша-
га, якія і прадказвалі незалежныя 
кандыдаты ў прэзідэнты, аналізу-
ючы папулісцкую палітыку дзею-
чага кіраўніка дзяржавы, што ўзна
мерыўся "павялічыць заробак" 
сярэднестастычнаму беларусу да 
500 даляраў. Пра былую "стабіль-
насьць" засталіся толькі ўспаміны. 
Краіна патрапіла ў жорсткі экана-
мічны крызіс. Перад прысудамі  кан-

дыдатам у прэзідэнты Уладзімірам 
Някляевым,Віталём Рымашэўскім, 
Міколам Статкевічам, Дзьмітрыем 
Усам 23 траўня ўрад вымушаны 
быў капітуляваць  і дэвальваваць 

    (Працяг на стар. 13)

Суд над А. САНЬНІКАВЫМ, І. ВАСІЛЕВІЧАМ, А. ГНЕДЧЫКАМ, Ф. МІРЗАЯНАВЫМ, Ул. ЯРОМЕНКАМ.

13 траўня ў Сейме Літоўскай 
Рэспублікі адкрылася выстава, 
прымеркаваная да 15х угодкаў 
стварэньня праваабарончага цэн-
тру "Вясна". У экспазіцыю ўвахо
дзяць фотаздымкі з акцыі пратэсту 
пасьля прэзідэнцкіх выбараў у Бе-
ларусі 19 сьнежня 2010 году. Нека-
лькі дзя сяткаў фота здымкаў, зро-
бленыя прафесійнымі беларускімі 
фатографамі падчас акцыі пра-
тэсту, паказалі, што насамрэч ад-
бывалася на "Плошчы2010".

На адкрыцьці выставы прысут
нічалі беларускія праваабарон-
цы і літоўскія дэпутаты. Удзель
нікамі выставы таксама сталі 
фотакарэспандэнты, якія здыма-
лі падзеі 19 сьнежня: Ксенія Аві-
мава, Уладзімір Грыдзін, Сяргей 
Балай, Дзьмітрый Брушко, Ва
дзім Заміроўскі. Выстава яшчэ 
раз прадэманстравала падтрым-
ку літоўскімі ўладамі беларускай 
грама дзянскай супольнасьці ў 
цяжкі для Беларусі час. Аднача-
сова з адкрыцьцём выставы ад-
былася прэсканферэнцыя з на-
годы 15годдзя найбуйнейшай бе-
ларускай праваабарончай аргані-

У літоўскім Сейме – 
Выстава ў гонар 15-годдзя "Вясны" 

зацыі "Вясна". На прэсканферэн-
цыі прэзідэнт Беларускага дому 
правоў чалавека Тацяна Рэвяка, 
старшыня Праваабарончага цэн-
тру "Вясна" Алесь Бяляцкі і пра-
ваабаронца Валянцін Стэфановіч 
распавялі пра дзейнасьць "Вяс-
ны", сітуацыю з правамі чалаве-

ка ў Беларусі, пра рэпрэсіі пась
ля прэзідэнцкіх выбараў і лёсы 
рэпрэсаваных. 

Мяркуецца, што неўзабаве вы
става пра Плошчу будзе перане-
сеная ў Беларускі Дом правоў ча-
лавека ў Вільні, дзе прабудзе пра-
цяглы час.

19 траўня супрацоўнікі "Вяс-
ны" і яе кіраўнікі запрасілі жур-
налістаў, каб распавесьці пра 
гісторыю арганізацыі, пра яе 
дзейнасьць і разам адзначыць 
гэты адносна невялікі юбілей у 
час, калі, па вялікім рахунку, не 
да сьвяткаваньняў, пра што ка-
залі і самі праваабаронцы. Як на-
гадаў заснавальнік і бяззьменны 
кіраўнік "Вясны" Алесь Бяляцкі, 
гісторыя гэтага праваабарончага 
цэнтру пачалася з драматычных 
падзеяў, якія адбыліся 15 гадоў 
таму. Сітуацыя ўвесну 1996 года 
была напружанай: беларус кае 
грамадзтва супраціўлялася маш-
табным парушэньням Канстыту-
цыі, абмежаваньням грамадз кіх і 
палітычных свабодаў, якія пачаў 
ўсё актыўней дазваляць сабе ма-
лады на той час прэзідэнт. 

Па словах намесьніка стар
шыні "Вясны" Валянціна Стэфано-
віча, праца Цэнтру апошнім часам 
адбываецца ў вельмі складаных 
умовах. Варта нагадаць, што пась
ля падзеяў 19 сьнеж ня 2010 году 
ў сталічным офісе арганізацыі ад-
быліся тры ператрусы. 

Але ня толькі ўспамінамі пра 

Пятнаццатая вясна "Вясны"
мінуўшчыну і расповедамі пра 
актуальнасьць падзяліліся пра-
ваабаронцы з журналістамі. Яны 
азнаёмілі прадстаўнікоў СМІ з 
"Ацэнкай ПЦ "Вясна" судовых пра-
цэсаў па крымінальных справах 
па падзеях 19 сьнежня 2010 году". 

Як адзначаецца ў дакуменце, 
падзеі 19 сьнежня 2010 году ста-
лі вынікам правядзеньня неспра-
вядлівых, недэмакратычных вы-
бараў Прэзідэнта Рэспублікі Бе-
ларусь, якія не былі прызнаныя 
адпаведнымі міжнародным стан-
дартам у галіне свабодных выба-
раў, і суправаджаліся шматлікімі 
парушэньнямі.

Шэсьце па прасьпекце Неза-
лежнасьці і мітынг на плошчы Не-
залежнасьці насілі мірны харак тар, 
паколь кі ўдзельнікі мелі мірныя на-
меры, скіраваныя на выказвань-
не свайго меркаваньня і пратэсту 
ў сувязі з адбыўшыміся выбарамі. 
Мітынг на Кастрычніцкай плошчы і 
шэсьце па праез най част цы прась
пекту Незалежнасьці хаця і ства
рылі пэўныя ня зручнасьці для жыха-
роў гораду, тым ня менш не ўяўля-
лі прагрозы грамадзкаму парадку, 
жыцьцю і здароўю грамадзянаў.

Дзеяньні міліцыі па разго-
не мірнага сходу на плошчы Не-
залежнасьці, насілі абсалют-
на непрапарцыйны характар 
і адзначыліся беспадстаўнай 
жорсткасьцю ў дачыненьні да дэ-
манстрантаў.

Папярэдняе сьледзтва па па
дзе ях 19 сьнежня 2010 году супра-
ваджалася сур’ёзнымі парушэнь
нямі правоў чалавека. Судовыя 
працэсы па справе насілі загадзя 
прадвызначаны характар і аб-
вінаваўчы ўхіл. Дадзеныя судо-
выя працэсы яшчэ раз падкрэсь
лілі поўную залежнасьць судовай 
сістэмы ў Беларусі ад выканаў-
чай улады, а ціск і пазбаўлень не 
ліцэнзіяў Міністэрствам юстыцыі 
шэрагу адвакатаў, што прымалі 
ўдзел у справе, сьведчаць аб ад-
сутнасьці інстытуту незалежнай 
адвакатуры. Дадзеныя абставіны 
сьведчаць аб адсутнасьці досту-
пу асуджаных да справядлівага і 
незалежнага судовага разьбіра-
льніцтва. Характар правядзень-
ня папярэдняга сьледз тва і судоў 
па дадзеных крыміналь ных спра-
вах яскрава сьведчыць пра іх па-
літычны характар.

– Як вы ацэньваеце прысуд 
Андрэю Саньнікаву?

– Любы прысуд, акрамя апраў
дальнага – незаконны. Які тэр-
мін вызначыў суд, мяне не ціка-
віць. Хаця, вядома, добра, што 
не 15 гадоў. Мая пазіцыя з та
го часу, калі я быў абаронцам 
Андрэя Алегавіча, засталася 
 нязьменай – ён не вінаваты ў 
прад’яўленых яму абвінавачань
нях. Што тычыцца катаваньняў, 
пра якія распавёў Саньнікаў, то 
я з першых дзён утрыманьня 
яго ў СІЗА КДБ заяўляў пра гэта. 
Асабліва дзіўна, што пасьля пуб-
лічнага агучваньня суд не пры-
няў мераў, каб была праведзе-
ная пракурорская праверка, якая 
магла б расставіць усе кропкі над 
"і". На мае скаргі, якія  накіроўва-
ліся ў пракуратуру, я атрымліваў 
адпіскі, а потым, калі напісаў так, 
што адпіску было даць немагчы-
ма, адказу не атрымаў і ў хуткім 
часе быў пазбаўлены ліцэнзіі. 
Памойму, пасьля гэтага праца ў 
гэтым накірунку была скончаная.

– Пра што сьведчыць тое, 
што суд не зьвярнуў ува-
гі на словы Саньнікава пра 
ўжывань не катаваньняў?

– Суд у дадзеным выпадку 
аказаўся прыдаткам дзяржавы. 
Ён працягнуў выкананьне той 
функцыі, якую спачатку выконваў 
Камітэт дзяржбясьпекі, у чым да-
лей прыняла ўдзел пракуратура.

– Калі вы браліся за справы 
палітзьняволеных, ці прадба-
чылі такі зыход для сябе?

– Сігналы пра тое, што мне 
трэба зьмяніць свае паводзіны, 
я чуў ужо даўно. І сігналы гэтыя 
былі дастаткова выразнымі. Але 
кожны раз я спадзяваўся на тое, 
што дзяржаўным органам і адва-
кацкаму самакіраваньню хопіць 
мудрасьці для таго, каб прыня-
ць правільнае рашэньне, з разу
меньнем таго, што кожны, каму 
патрабуецца прафесійная аба-
рона, павінен яе атрымаць. Ад 
сьнежня 2010 году, калі я ішоў на 
працу, то кожную раніцу думаў, ці 

Павел САПЕЛКА: 

"Суд аказаўся прыдаткам дзяржавы"
Павел Сапелка, былы адвакат кандыдата ў прэзідэнты 
Андрэя Саньнікава, які быў пазбаўлены ліцэнзіі падчас 
сьледзтва, сочыць за разьвіцьцём справы свайго 
падабароннага, ходам судовага працэсу, вынясеньнем 
прысуду. Цяпер ён таксама спрабуе адаптавацца 
да новай рэчаіснасьці, у якой ён апынуўся пасьля 
пазбаўленьня права займацца адвакацкай дзейнасьцю, 
асэнсаваць і праааналізаваць усё, што з ім адбылося. 
Праваабарончы цэнтр "Вясна" папрасіў яго адказаць 
на колькі пытаньняў.

адвакат я яшчэ сёньня. Таму маё 
выключэньне стала прадказаль
ным фіналам маёй дзейнасьці.

– Колькі гадоў вы прапра-
цавалі адвакатам?

– Я атрымаў ліцэнзію на ад-
вакацкую дзейнасьць у сьнежні 
1995 году.

– Якой была пазіцыя ва-
шых калегаў, калі над вамі на-
вісла пагроза пазбаўленьня 
ліцэнзіі?

– Я чуў розныя думкі наконт 
таго, якія рашэньні трэба пры-
маць адносна мяне. Мне не шка-
да было разьвітвацца з такім ін-
стытутам, якім стала сёньня ад-
вакатура. Калі б гэта было ра-
шэньне адміністрацыйнага ор-
гану Міністэрства юстыцыі, я б, 
безумоўна, абскардзіў яго. Але 
гэта было рашэньне прэзідыу-
ма калегіі адвакатаў. Цяпер не-
каторыя з маіх былых калегаў 
апускаюць вочы пры сустрэчах, 
і гэта гаворыць пра тое, што яны 
не былі гаспадарамі сваёй думкі, 
калі яе выказвалі пры прыняць ці 
рашэньня. З некаторымі я яшчэ 
не бачыўся і не хацеў бы сустра-
кацца. Мне гэта нецікава цяпер. 
Хацеў бы сказаць вялікі дзякуй 
усім тым, хто ў даволі цяжкі для 
мяне момант, калі я быў выклю-
чаны з калегіі  адвакатаў, пад
трымаў мяне на словах і спра-
ве, сваімі меркаваньнямі, сваімі 
выказваньнямі на форумах у тым 
ліку. Мне гэта было прыемна. Я 
там убачыў сапраўдную ацэнку 
маёй дзейнасьці.  

– Як вы ацэньваеце сёнь-
няшні стан і персьпектыву 
беларускай адвакатуры?

– На жаль, персьпектывы бе-
ларускай адвакатуры мне ра-
даснымі ня бачацца. Папер-
шае, працягваецца адміністра-
цыйнае ўмяшальніцтва ў дзей-
насьць незалежнага інстытуту. 
Падругое, абмяркоўваючы за-
кон аб адвакатуры, сама адва-
катура прагледзела ўвядзеньне 
таго нарматыўнага акту, які яшчэ 
больш узмацніў залежнасьць ад 

органаў дзяржаўнага кіраваньня. 
Я маю на ўвазе Указ аб ліцэнза-
ваньні асобных відаў дзейнась ці, 
які дазволіў Міністэрству юстыцыі 
самастойна прымаць рашэньні аб 
пазбаўленьні адвакатаў ліцэнзіі. 
І ўжо на фоне гэтага нарматыў-
нага акту абмеркаваньне далей-
шай будучыні адвакатуры загадзя 
асуджана на тое, што незалежна-
га інстытуту адвакатуры ня будзе 
ў любым выпад ку. Закон аб адва-
катуры, на мой погляд, зьявіцца 
яшчэ ня хутка, бо існуе шмат пра-
ектаў, але ні адзін  з іх не ўлічыў 
усіх цяжкасьцяў і чаканьняў адва-
кацкага корпусу.

Нагадаем: рашэньнем прэзі
дыуму Менскай гарадзкой калегіі 
адвакатаў Павел Сапелка быў 
выключаны з яе шэрагаў. Больш 
займацца адвакацкай дзейнась
цю ён ня зможа: згодна з Зако-
нам аб адвакатуры, адвакацкая 
практыка павінна ажыцьцяўляц
ца толь кі ў складзе калегіі. Гэта 
другая спроба ціску Мінюсту на 
П. Сапелку з пачатку гэтага году. 
Першы раз Мінюст спрабаваў 
прыцягнуць яго да дысцыплінар-
най адказнасьці "за некарэктныя 
выказваньні" ў студзені.  

Павел Сапелка на працягу 
многіх гадоў сумленна абара-
няў у судах многіх палітвязьняў. 
Ён удзельнічаў у крымінальных 
справах з разраду гучных, пра 
якія ведаў увесь сьвет. Так, на-
прыклад, менавіта яго падаба-
роннымі былі Мікалай Аўтуховіч 
і сябры незарэгістраванай аргані-
зацыі назіральнікаў за выбарамі 
"Партнёрства". У межах крымі-
нальных справаў па падзеях 19 
сьнежня Павел Сапелка абара-
няў Андрэя Саньнікава, Паўла 
Севярынца і Зьмітра Дашкевіча.

Аляксандр Атрошчанкаў БНТУ). Вучыўся ў аспірантуры ў 
Чэхаславаччыне, абараніў дысер-
тацыю і стаў дацэнтам. На праця-
гу 27 гадоў выкладаў у роднай ВНУ 
на кафедры будаўнічай механікі. 
Быў вымушаны сысьці адтуль зза 
праблемаў са здароўем. Адзін час 
працаваў майстрам у будаўнічым 
трэсце. Цяпер працуе ў прыват-
най фірме. Падчас прэзідэнцкіх вы-
бараў 2010 г. быў даверанай асо-
бай М. Статкевіча як кандыдата ў 
прэзідэнты. Затрыманы ўвечары 
19 сьнежня разам з Міколам Стат-
кевічам. Знаходзіўся ў СІЗА КДБ да 
15 лютага 2011 г., калі быў вызва-
лены пад падпіску аб нявыездзе. 

Зьяўляецца абвінавачаным 
па арт. 293 КК – "Масавыя бес-
парадкі".  

Дзьмітры Бандарэнка

Арцём Брэус 

Асуджаныя, абвінавачаныя 
і падазраваныя па крымінальнай 
справе «Масавыя беспарадкі»

Нарадзіўся 22 сакавіка 1981 г. 
у Менску. Вучыўся на факультэце 
міжнародных зносінаў у БДУ, быў 
выключаны за палітычную дзей-
насьць пры рэктары А. Казуліну. 
Cтудэнт ЕГУ па сьпецыяль насьці 
"міжнароднае права". Пась ля 
стварэньня грамадзянскай кам-
паніі "Еўрапейская Беларусь" 
быў яе прэссакратаром. На вы-
барах2010 – прэсавым сакрата-
ром штабу Андрэя Саньнікава.  
Затрыманы 20 сьнежня 2010 г. у 
сябе дома. Абвінавачаны па арты-
куле 293 КК. 2 сакавіка асуджаны 
ў Фрунзенскім судзе Менску на 
4 гады зьняволеньня ў калоніі 
ўзмоц ненага рэжыму.  

Дзмітрый Апішаў
Нарадзіўся ў Менску 4 люта-

га 1973 году. Скончыў сярэднюю 
школу № 126 і ліцэй (тады ПТВ) 
№ 148 па сьпецыяльнасьці сто-
лярчырвонадрэўшчык. Двойчы 
быў асуджаны па арт. 328 (1 раз 
– за марыхуану, 2гі – за толькі 
што забароненыя курыльныя су-
месі). Палітыкай не займаўся, але 
19  сьнежня прыйшоў на Плош-
чу, не паверыўшы ў афіцыйныя 
вынікі выбараў. Быў затрыманы 
пасьля акцыі пратэсту і асуджаны 
на 10 сутак, пасьля затрыманы 
ўжо як падазраваны па крыміна-
льнай справе аб масавых беспа-
радках. Адпушчаны зпад варты 
праз 3 сутак. Абвінавачаньне не 
прад’яўленае. 

Цяпер знаходзіцца за межамі 
Беларусі.

Аляксандр Арастовіч
Нарадзіўся 9 сьнежня 1952 году 

ў Слуцку. У 1975 г. скончыў Бела-
рускі палітэхнічны інстытут (цяпер 

Нарадзіўся ў Менску 28 верась-
ня 1963 году. У 1984 г. скончыў Ін-
стытут фізічнай культуры. У 1995
1996 гг. працаваў на незалежным 
Радыё 101.2 FM, закрытым улада-
мі. Адзін з заснавальнікаў грама
дзянскай ініцыятывы "Хартыя97", 
каардынатар грамадзянскай кам-
паніі "Еўрапейская Беларусь". У 
часе прэзідэнцкіх выбараў 2010 г. 
быў актывістам штабу кандыда-
та ў прэзідэнты Андрэя Саньніка-
ва. Быў арыштаваны 20 сьнежня 
ва ўласнай кватэры і зьмешчаны 
ў СІЗА КДБ. Прад’яўленае абвіна-
вачаньне па крымінальнай справе, 
узбуджанай сьледчым упраўлень-
нем папярэдняга расьсьледавань-
ня ГУУС Мінгарвыканкаму па чч. 1 
і 2 арт. 293 КК (масавыя беспарад-
кі). 4 красавіка абвінавачаньне зьме-
ненае на арт. 342 (арганізацыя дзе-
яньняў, што груба парушаюць гра-
мадзкі парадак, ці ўдзел у іх).

26 красавіка асуджаны на 2 
гады пазбаўленьня волі. 

Грамадзянін Расійскай Фе-
дэрацыі. Нарадзіўся 5 жніўня 1983 
году ў Менску. Дзяцінства правёў 
у Эстоніі, дзе скончыў гімназію ў 
Таліне і Талінскі Еўрапейскі ўнівер-
сітэт па сьпецыяльнасьці "дызай-
нер". Апошні час жыў у Менску, 
дзе мае рэгістрацыю. Затрыманы 
падчас акцыі пратэсту 19  сьнежня 
на Плошчы Незалежнась ці. Быў 
арыштаваны на 15 сутак, вызва-
лены 29 сьнежня разам з іншымі 
расіянамі. Аднак у той жа дзень  
быў затрыманы зноў у межах 
крымінальнай справы. 

5 студзеня прад’яўленае абві-
навачаньне. 10га сакавіка ў су
дзе Маскоўскага раёну Менску па-
караны штрафам у 300 базавых 
велічыняў (10,5 мільёна белару-
скіх рублёў). 

Дзьмітры Буланаў 

Нарадзіўся ў Менску 25 жніў-
ня 1984 году. Скончыў менскі 
медыцынскі каледж №2, два гады 
працаваў медбратам у інфекцый-
най бальніцы, лячыў цяжка хворых, 
у тым ліку і на СНІД. Пакутуе на 
шэраг хранічных хваробаў, сярод 
іх рэўматызм, небясьпечныя алер-
гічныя рэакцыі; праз гэта зараз 

пад пагрозай ягонае жыцьцё. Па-
літыкай не займаўся, ніколі ня быў 
сябрам палітычных партыяў і ру-
хаў. Быў затрыманы і зьбіты падчас 
разгону мірнай акцыі 19 сьнежня, 
яму расьсеклі галаву. Асуджаны 
на 10 сутак арышту. Пасьля выз-
валеньня з ізалятару на Акрэсьці-
на быў затрыманы паўторна 12га 
студзеня 2011 г. 

26 траўня ў Ленінскім судзе 
Менску асуджаны на 3 гады калоніі 
ўзмоцненага рэжыму.

 
Сяргей Вазьняк

ў г. Баранавічы. Атрымаў база-
вую адукацыю ў гімназіі № 4 г. Ба
ранавічаў. Паступіў у Менскі па-
літэхнічны каледж. Адседзеў 10 
сутак арышту за ўдзел у акцыі пра-
тэсту 19 сьнежня і быў адпушчаны 
дадому. 5 студзеня Ільлю паведа-
мілі, што ён зьяўляец ца падазра-
ваным па крымінальнай справе аб 
масавых беспарадках, і зьмясьцілі 
спачатку ў ІЧУ на Акрэсьціна, а по-
тым перавялі ў СІЗА на вул. Вала-
дарскага. 

14 траўня асуджаны на 3 гады 
зьняволеньня.

Алесь Васілеўскі
Нарадзіўся 27 кастрычніка 

1985 году ў Сьцяпянцы, цяпер гэта 
Менск. Вучыўся ў сярэдніх школах 
№ 31 і 122, затым ў менскім БДПУ. 
Быў адлічаны з 1 курсу ўнівер-
сітэту за ўдзел у намётавым гарад
ку пратэсту пасьля прэзідэнцкіх 
выбараў 2006 г. (тады адсе дзеў 10 
сутак арышту ў Жодзінскім СІЗА). 
Mеў некалькі адміністрацыйных 
прысудаў. Апошні – 15 сутак за 
Плошчу2010. Падчас арышту ў 
Жодзінкім СІЗА яго двойчы да-
пытвалі пa справе аб "масавых 
беспарадках" ды "антыканстыту-
цыйных дзеяньнях" 19 сьнежня. 
Праз тыдзень пасьля вызвалень-
ня супрацоўнікі КДБ па тэлефоне 
папрасілі сустрэцца ў любым раё-
не гораду. Адмовіўся, быў затры-
маны пасьля працы дома, патра-
піў на 2 сутак на Акрэсьціна, дзе 
сядзеў у камеры з правакатарамі. 
Пасьля допыту ў КДБ у якасьці па-
дазраванага быў адпушчаны. 

Цяпер знаходзіцца за межамі 
Беларусі.

 Павел Вінаградаў 

5 студзе ня 2011 г. (пасьля гэтага ў 
яго адсут насьць дома да 05.00 ішоў 
ператрус). Прад’яўленае абвіна-
вачаньне па ч. 1 і 2 арт. 293 КК РБ. 
 Утрымліваўся пад вартай ў СІЗА 
№ 1 Менску (вул. Валадарскага, 2). 

5 траўня асуджаны на 4 гады 
зьняволеньня.

Іван Гапонаў

Нарадзіўся 14 красавіка 1962 
г. Галоўны рэдактар газеты "Това-
рищ", грамадзкі актывіст, сябра 
Праўленьня ГА "БАЖ". Быў адным 
з арганізатараў стварэньня Партыі 
камуністаў Беларусі, у 2009 годзе 
перайменаванай у Беларускую пар-
тыю аб’яднаных левых "Справяд
лівы сьвет". У часе прэзідэнцкіх 
выбараў 2010 г. пра цаваў у шта-
бе кандыдата ў прэ зідэнты Уладзі
міра Някляева.  Быў арыштаваны 
20  сьнежня ва ўласнай кватэры і 
зьмешчаны ў СІЗА КДБ. Пры канцы 
сьнежня яму прад’яўленае абвіна-
вачаньне па крымінальнай справе, 
узбуджанай сьледчым упраўлень-
нем папярэдняга расьсьледавань
ня ГУУС Мінгарвыканкаму па чч. 1 
і 2 арт. 293 КК (масавыя беспарад-
кі). З 29 сьнежня мера стрыманьня 
зьмененае на падпіску аб нявыезь-
дзе. 30 сакавіка 2011 г. абвінавача-
ньне перафармулявана на ч.1 арт. 
342 КК РБ.

Асуджаны на 2 гады ўмоўна.

Ільля Васілевіч 

Нарадзіўся 24 красавіка 1988 
году ў Менску. Скончыў прафесій-
натэхнічны ліцэй № 4 па сьпе-
цыяльнасьці "цыруль нік", музыч-
ную школу па класе фартэпіяна.  З 
18 гадоў жыве самастойна. З лета 
2010 г. – актывіст кампаніі "Гавары 
Праўду!", браў удзел у многіх яе 
акцыях. На выбарах2010 быў ад-
ным з самых актыўных сяброў 
ініцыятыўнай групы Уладзіміра 
Някляева. Арыштаваны ў ноч на 

Нарадзіўся 27 красавіка 1988 
году ў Сочы. Грамадзянін Расіі, які 
мае від на жыхарства ў Беларусі, 
дзе пражывае з 1995 году ра зам 
з маці і братам. Жыхар пасёлку 
Сьвіслач Пухавіцкага раёну Менс-
кай вобласьці. Удзельнік акцыі пра-
тэсту 19 сьнежня. Быў пакараны 
арыштам на 10 сутак. Вызвалены 
29 сьнежня разам з іншымі расія-
намі, праз гадзіну забраны з дому ў 
межах крымінальнай справы. 

10 сакавіка Маскоўскім райсу-
дом Менску быў пакараны штра-
фам у 300 базавых велічыняў (10,5 
мільёнаў бел. рублёў). 

Алег Гнедчык
Нарадзіўся ў 1986 г. У 2003

2005 гг. за сваю палітычную актыў-
насьць як сябра Маладога Фронту 
затрымліваўся праваахоўнымі ор-
ганамі і караўся адміністрацыйнымі 
арыштамі. У 2006 г. быў асуджаны 
на 12 сутак арышту за ўдзел у на-
мётавым гарадку – пасьлявыбар-
чай акцыі пратэсту на Кастрычніц-
кай плошчы ў Менску. Затрыманы 
6 студзеня 2011 г. як падазраваны 
па справе аб масавых беспарад-
ках, да 9 студзеня знаходзіўся пад 
вартай і быў адпушчаны. 25 сака-
віка прад’яўленае абвінавачаньне 
ва ўдзеле ў масавых беспарадках. 

14 траўня асуджаны на 3,5 
гады зьняволеньня. 

Арцём Грыбкоў
Нарадзіўся 6 студзеня 1989 

году ў вёсцы Савашы Карэліцка-
га раёну Гарадзенскай вобласьці. 
Скончыў базавую Палужскую шко-
лу і будаўнічую СПТВ у Карэлічах. 
Паколькі ў райцэнтры было цяжка 
ўладкавацца на працу, зьехаў у 
Менск. 19 сьнежня пасьля працы 
аказаўся ў раёне плошчы Неза-

Нарадзіўся 6 жніўня 1991 году     (Працяг на стар. 6)

сарам на МАЗе. Палітыкай не зай-
маўся. Быў затрыманы 14 сакавіка 
на працы і зьмешчаны ў ізалятар 
на Акрэсьціна. 22 сакавіка яму 
прад’яўленае абвінавачаньне па 
арт. 293 КК.

12 траўня асуджаны на 3,5 
гады зьняволеньня.  

  
Зьміцер Дашкевіч

ганізацыі" паводле арт. 193.1 КК РБ. 
Асуджаны на паўтара гады зьня-
воленьня. Затрыманы 18 сьнеж ня 
2010 г. на вуліцы разам  з Эдуардам 
Лобавым, абвінавачаны па крымі-
нальным артыкуле "Хуліганства". 

24 сакавіка судом Маскоўскага 
раёну Менску асуджаны на 2 гады 
калоніі агульнага рэжыму.   

Андрэй Дзьмітрыеў

Асуджаныя, абвінавачаныя 
і падазраваныя па крымінальнай 
справе «Масавыя беспарадкі»

лежнасьці і далучыўся да мітын-
гоўцаў. Быў затрыманы каля чы-
гуначнага вакзалу, адбыў 10 су-
так адміністрацыйнага арышту за 
ўдзел у акцыі пратэсту. 12 студзе-
ня затрыманы зноў і абвінавачаны 
ва ўдзеле ў масавых беспарадках. 
Знаходзіўся пад вартай у СІЗА №1 
на вул. Валадарскага. 

26 траўня 2011 году асуджаны ў 
Ленінскім судзе Менску на 4 гады 
пазбаўленьня волі. 

Антон Давыдзенка 

Нарадзіўся ў Менску 9 лістапа-
да 1990 году. З 10 гадоў займаўся ў 
мастацтвазнаўчай студыі пры На-
цыянальным мастацкім музеі РБ, 
скончыў харэаграфічную школу 
  г. Мен ску № 1. Затрыманы 19 сьнеж
ня  пась ля акцыі ў цэнтры Менску, 
адбыў 10 сутак арышту ў Жодзін-
скім СІЗА, затым быў затрыманы 
як падазраваны і два дні правёў пад 
вартай. 31 сьнежня вызвалены, але 
статус падазраванага застаўся. 

Цяпер знаходзіцца за межамі 
Беларусі.

Дзьмітры Даронін 
Нарадзіўся 19 красавіка 1982 г. 

Скончыў ПТВ, захапляўся кампу-
тарамі. Да арышту працаваў сьле-

Нарадзіўся 20 ліпеня 1981 г. ў 
вёсцы Кушнеры Івацэвіцкага раёну 
Берасьцейскай вобласьці. Да пяці 
гадоў жыў у Расіі на Далёкім Усхо-
дзе ў пасёлку Ягаднае Магадан
скай вобласьці. Потым – у Белару-
сі, у г. Старыя Дарогі. Там скончыў 
школу № 2. Вучыўся ў Гарадзенскім 
сельскагаспадарчым інстытуце. У 
2001 прыйшоў у моладзевы нацыя-
нальны рух Малады Фронт. У 2004 г. 
браў удзел у акцыі пратэсту супра-
ць вынікаў рэферэндуму аб трэцім 
тэрміне Лукашэнкі. Тады ж абраны 
старшынём Маладога Фронту. На 
выбарах 2006 г. працаваў у каман-
дзе А. Мілінкевіча, стаў адным з ар-
ганізатараў масавых акцыяў пра-
тэсту і лідэраў намётавага гарад-
ка на Кастрычніцкай (Каліноўскага) 
плошчы. У верасьні 2006 г. арышта-
ваны па абвінавачань ні ў "дзейна-
сьці ад імя незарэгістраванай ар-

Нарадзіўся 12 мая 1981 году 
ў Менску. Вучыўся ў Еўрапей-
скім гуманітарным універсітэце на 
факуль тэце філасофіі. З 2001 г. 
– сябра АГП. Пачынаючы з 1999 
году, браў удзел ва ўсіх выбарчых 
кампаніях на розных узроўнях, ад 
валанцёра да кіраўніка выбарчага 
штабу. Кіраваў штабам кандыдата 
ў прэзідэнты Уладзіміра Някляева. 
Затрыманы ў ноч на 20 сьнеж  ня пась
ля акцыі пратэсту ў цэнтры Менску, 
абвінавачаны  па арт. 293 КК РБ – 
"масавыя беспарадкі". 3 сту дзеня 
2011 г. выпушчаны з СІЗА КДБ пад 
падпіску аб нявыезь дзе. 30 сака-
віка абвінавачаньне перафармуля-
ванае на ч. 1 арт. 342 КК РБ. 

Асуджаны на 2 гады ўмоўна.

Дзьмітры Дрозд 

Нарадзіўся 26 сакавіка 1973 
году ў вёсцы Дразды (у 1976 г. 

    (Пачатак на стар. 5)

ча. Зьбіты і затрыманы на плошчы 
Незалежнасьці вечарам 19 сьнеж-
ня 2010 г. Адпушчаны 20 сьнежня 
пад падпіску аб нявыезьдзе. 

Знаходзіцца ў статусе падазра-
ванага па крымінальнай справе аб 
масавых беспарадках.  

Аляксандр Квяткевіч 
Нарадзіўся  4 лютага 1987 году 

ў працоўнай сям'і. Скончыў база-
вую 168ю  менскую школу, затым 
прафесійнатэхнічную вучэльню 
па сьпецыяльнасьці "сталярста-
ночнік". Працаваў на вытворчасьці 
– вырабляў кампрэсары для ма-
шын. Цікавіцца тэхнікай, займаў-
ся футболам.

На плошчу прыйшоў выпад-
кова, пажадаўшы паглядзець, 
як будуць разгортвацца падзеі. 
Быў затрыманы, адбыў 12сутач-
ны арышт за ўдзел у акцыі 19 сь-
нежня. 4 студзеня затрыманы як 
падазраваны, прад'яўленае аб-
вінавачаньне па чч. 1 і 2 артыку-
лу 293 КК РБ ("масавыя беспа-
радкі"). Знаходзіўся пад вартай у 
СІЗА КДБ. 

26 траўня ў Ленінскім судзе 
Менску асуджаны да 3,5 гадоў ка-
лоніі ўзмоцненага рэжыму.

Алесь Кіркевіч 

парадках. Было прад’яўленае аб-
вінавачаньне паводле ч. 2 арт. 
293 КК. 

Асуджаны на 4 гады пазбаў
лень ня волі. 

Аляксандр Класкоўскі

увайшла ў склад Менску). Cкон-
чыў Менскі тэхналагічны тэхнікум 
па сьпецыяльнасьці "Фотатэхніка" 
і гістарычны факультэт БДУ. Па-
літыкай не займаўся. У часе вы-
барчай кампаніі 2010 г. быў сябрам 
ініцыятыўнай групы Андрэя Сань
нікава. За ўдзел у Плошчы2010 
адбыў 10суткавы арышт. 1 лю-
тага 2011 г. быў узяты пад варту 
на 3 сутак як падазраваны па ч. 2 
арт. 293 КК. 

5 траўня асуджаны на 3 гады 
зьняволеньня.

Сяргей Казакоў  

Нарадзіўся 12 лютага 1992 
году ў г. Ленінагорску ў Расіі. З га-
давалага ўзросту пасьля разводу 
баць коў жыў у Менску, на радзіме 
маці. Скончыў менскую сярэднюю 
школу № 85. Актывіст грамадзянс-
кай кампаніі "Еўрапейская Бела-
русь". Быў затрыманы 27 студзе
ня ў якасьці падазраванага па 
справе аб масавых беспарадках. 
Прад’яўлена абвінавачаньне па 
арт. 293 КК. 

12 траўня асуджаны на 3 гады 
пазбаўленьня волі.

Рыгор Кастусёў  

Нарадзіўся 26 верасьня 1978 
году. Скончыў Менскую сярэд-
нюю школу №55, паступіў на фа-
культэт журналістыкі БДУ, потым 
атрымаў вышэйшую юрыдычную 
адукацыю. Затрыманы ў ноч на 21 
сьнеж ня 2010 г. у сябе дома. 

26 траўня ў Ленінскім судзе 
Менску асуджаны да 5 гадоў ка-
лоніі ўзмоцненага рэжыму.

Сяргей Клюеў
Моладзевы актывіст АГП (сяб ра 

арганізацыі "Маладыя дэма краты"), 
адзін з каардынатараў кампаніі "Га-
вары праўду". 17 траўня 2010 г. 
быў затрыманы за падрыхтоў-
ку акцыі пратэсту супраць адме-
ны ільготаў. За сваю палітычную 
дзейнасьць караўся арыштамі. 
Удзельнік прэзідэнцкай кампаніі 
Уладзі міра Някляева. 19 сьнежня 
2010 г. на плошчы Незалежнасьці 
ня быў. Але яго затрымалі ў іншым 
месцы Менску і асудзілі на 15 сутак 
арышту. 3 студзеня 2011 г. абвеш-
чаны падазраваным па справе аб 
маса вых беспарадках. 

Цяпер знаходзіцца за межамі 
Беларусі.

Уладзімір Кобец 

 Кандыдат у прэзідэнты на вы-
барах 2010 г. Нарадзіўся 17 кра-
савіка 1957 году ў вёсцы Цяхцін 
Бялыніцкага раёну Магілёўскай 
вобласьці. Намесьнік старшыні 
Партыі БНФ. У 1982 г. скончыў 
Беларускую сельскагаспадар-
чую акадэмію па сьпецыяльна-
сьці "інжынермеханік". Падчас 
прэзідэнцкіх выбараў 2006 г. быў 
даверанай асобай кандыдата ў 
прэзідэнты Аляксандра Мілінкеві-

Нарадзіўся ў Гародні ў сям’і 
гісторыкаў. Намесьнік старшыні 
Маладога Фронту, кіраўнік яго Га-
радзенскай філіі. Пасьля школы 
паступіў на гістарычны факультэт 
Гарадзенскага ўніверсітэту (сьпе-
цыяльнасьць "археалогія"). Са-
мастойна вырашыў адкласьці ву-
чобу дзеля таго, што лічыў зараз 
больш важным – палітычнай дзей-
насьці. Удзельнік акцыі 19 сьнеж
ня. Быў затрыманы за ўдзел у ак-
цыі салідарнасьці з палітвязь нямі 
24 сьнежня пад сьценамі ізалята-
ру, што па менскім завулку Акрэсь
ціна. Асуджаны на 10 сутак. На 
волю выйшаў 3 студзеня, а праз 3 
дні быў аштра фаваны за аргані-
зацыю перадвыбарчай сустрэчы 
кандыдата ў прэзідэнты Міколы 
Статкевіча. Арыштаваны 28 сту
дзеня пасьля ператрусу ў яго на 
кватэры і допыту ў Гарадзенскім 
КДБ па справе аб масавых бес-

Нарадзіўся 7 лістапада 1971 г. 
у Слоніме. Пасьля школы ў 1989 г.  
скончыў БДУ па сьпецыяльнась

    (Працяг на стар. 8)

ці "географэколаг". Кіраўнік іні
цыятыўнай групы кандыдата ў 
Прэзідэнты Рэспублікі Беларусь 
Андрэя Саньнікава. Затрыманы 
аператыўнікамі КДБ 21 сьнеж ня 
2010 г. У ноч на 27 студзе ня адпуш-
чаны пад падпіску аб нявыезьдзе. 

Цяпер знаходзіцца за межамі 
Беларусі.

Алег Корбан 

ную гімназію № 14. Паступіў на 
юрыдычны факультэт БДУ (сьпе-
цыяльнасьць "паліталогія"). Быў 
адлічаны з вучобы пасьля ўдзелу 
ў прэзідэнцкай кампаніі 2006 году 
і пасьлявыбарчым намётавым га-
радку на Кастрычніцкай плошчы. 
З 2006 году працягвае навучань-
не ў  ЕГУ на факультэце паліта-
логіі "Еўрапейскія дасьледавань
ні". Выехаў за межы Беларусі 
пась ля таго, як 20 сьнежня з 5й 
гадзіны раніцы да вечара таго ж 
дня разам  з іншымі актывістамі 
прабыў у аблозе сьпецслужбаў, 
якія спрабавалі ўварвацца ў офіс 
кампаніі "Грамадзянін". 

Цяпер знаходзіцца за межамі 
Беларусі.

Мікіта Ліхавід 

маўся. Быў затрыманы пры разго-
не акцыі 19 сьнежня, адбыў 10су-
тачны адміністрацыйны арышт на 
Акрэсьціна, а потым затрыманы 
як падазраваны па крымінальнай 
справе аб масавых беспарадках. 
Прад'яўленае абвінавачаньне па 
арт. 293 КК. 

12 траўня асуджаны на 3 гады 
зьняволеньня.     

Эдуард Лобаў 

Асуджаныя, абвінавачаныя 
і падазраваныя па крымінальнай 
справе «Масавыя беспарадкі»

Нарадзіўся 4 лютага 1985 году. 
Сябра Нацыянальнага камітэту 
АГП. Намесьнік старшыні Мен
скай гарадзкой арганізацыі АГП. 
Старшыня Менскага гарадзкога ад-
дзяленьня арганізацыі "Маладыя 
дэмакраты" – моладзевага крыла 
АГП. Затрыманы ў ноч з 19 на 20 
сьнежня 2010 г. пасьля акцыі пра-
тэсту. Абвінавачаны па чч. 1 і 2 арт. 
293. 7 студзе ня вызвалены зпад 
варты пад падпіску аб нявыездзе. 
31 сту дзеня на вуліцы ў Менску 
быў затрыманы паўторна, але ад-
пушчаны праз 2 гадзіны пасьля до-
пыту ў КДБ. 

Мікіта Красноў 

Нарадзіўся ў Менску 26 ве
рась ня 1986 году. У 2004 годзе 
скончыў у сталіцы беларускамоў-

Нарадзіўся 27 траўня 1990 
году ў Менску. Пасьля сканчэньня 
сярэдняй школы № 177 паступіў на 
юрыдычны факультэт недзяржаў-
нага Менскага інстытуту кіравань
ня. Навучаўся завочна. Затрыманы 
19 сьнежня на Плошчы Незалеж-
насьці, асуджаны на 15суткавы 
арышт, але 23 студзеня пастанова 
аб арышце адмененае, і Мікіта пе-
раведзены ў статус абвінавачанага 
па справе аб масавых беспарадках. 

29 сакавіка асуджаны Парты-
занскім судом Менску да 3,5 га-
доў калоніі ўзмоцненага рэжыму.

Уладзімір Лобан
Нарадзіўся 16 студзеня 1978 

году ў г. Хойнікі на Гомельшчыне. 
Пасьля Чарнобыльскай катастро-
фы сям’я пераехала ў Віцебскую 
вобласьць, горад Верхнядзьвінск, 
дзе ён скончыў сярэднюю шко-
лу і куды вярнуўся працаваць па-
сьля сканчэньня ў Менску Белару-
скага дзяржаўнага тэхналагічна-
га ўніверсітэту. Палітыкай не зай-

Нарадзіўся ў Вільні 1 сьнежня 
1988 г. Кіраўнік менскай гарадз
кой арганізацыі МФ. Затрыманы 
18 сьнеж ня разам з лідарам МФ 
Зьмітром Дашкевічам, абвінава-
чаны ў хуліганстве (арт. 339 ч. 3 КК). 

24 сакавіка асуджаны ў судзе 
Маскоўскага раёну на 4 гады ка-
лоніі ўзмоцненага рэжыму.

 
Анатоль Лябедзька 

Нарадзіўся 27 чэрвеня 1961 
году ў вёсцы Трылес Сталбцоўска-
га раёну Менскай вобласьці. Лі-
дар АГП. Скончыў Менскі педага-
гічны інстытут, факультэт гісторыі 
і французкай мовы. У 1990 г. 
абраны дэпутатам Вярхоўна-
га Савету 12га скліканьня, зай-
маў пасаду намесь ніка старшыні 
Камісіі ВС па справах моладзі. 

    (Пачатак на стар. 7)

На выбарах Прэзідэнта ў 2010 г. 
працаваў у камандзе кандыдата 
ад АГП – свайго намесьніка Яра
слава Раманчука. Пась ля акцыі 
пратэсту 19 сьнежня ў ноч на 20 
сьнеж ня затрыманы. Зьмешчаны 
ў СІЗА КДБ. 

6 сакавіка вызвалены пад пад-
піску аб нявыезьдзе.

Аляксандр Малчанаў

куле 293 – "масавыя беспарадкі". 
19 лютага выпушчаны пад пад-

піску аб нявыезьдзе. 28 лютага за-
явіў, што вязьняў СІЗА КДБ пад-
вяргаюць катаваньням. Атрымаў 
палітычны прытулак у Чэхіі. 

Дзьмітры Мядзьведзь

Нарадзіўся 22 чэрвеня 1988 
году ў Барысаве. Вучыўся ў Бары-
саўскай школе № 22. Паступіў у 
Міжнародны гуманітарнаэкана-
мічны інстытут у Менску. Пасьля 
акцыі пратэсту на Плошчы быў 
затрыманы 6 студзеня ў сябе дома 
ў Барысаве. Было прад'яўлена аб-
вінавачаньне па справе аб маса-
вых беспарадках. 

2 сакавіка асуджаны ў Фрун-
зенскім судзе Менску на 3 гады 
зьняволеньня ў калоніі ўзмоцне-
нага рэжыму. 

Сяргей Марцэлеў 

Нарадзіўся 29 красавіка 1977 
году ў Менску. Пасьля сканчэ-
ньня сярэдняй школы вучыўся 
на факультэце міжнародных ад-
носінаў БДУ, але быў адлічаны 
за палітычную дзейнасьць. На 
прэзідэнцкіх выбарах 2010 г. 
кіраваў перадвыбарчым штабам 
Міколы Статкевіча. 19 сьнежня 
на плошчы Незалежнасьці ама-
ль не прысутнічаў. Уначы 23 сь-
нежня быў зьняты з цягніка, на 
якім ехаў у Варшаву на здымкі 
перадачы тэлеканала "Белсат". 
Арыштаваны, зьмешчаны ў СІЗА 
КДБ, абвінавачаны ў арганізацыі 
масавых беспарадкаў. 4 краса-

віка абвінавачаньне зьмененае 
на арт. 342 КК.

16 траўня асуджаны на 2 гады 
ўмоўна.

Андрэй Мікалаеў
Нарадзіўся 12 красавіка 1975 

году ў Менску ў рабочай сям’і. 
Вучыўся ў СШ № 96, потым па ся-
мейных акалічнасьцях апынуў-
ся ў школеінтэрнаце № 4. За-
тым вучыўся ў 175й школе і бу-
даўнічым ліцэі № 52. Зза сьмерці 
бацькі вучобу кінуў і працаваў на 
будоўлі. Двойчы быў асуджаны. 
Затрыманы пры разгоне Плошчы 
ня быў, але 11 студзеня да яго 
прыйшлі з ператрусам. Праз 3 су-
так на Акрэсьціна быў дапытаны ў 
вайсковай контрвыведцы і адпуш-
чаны пад падпіску аб нявыезьдзе. 

Цяпер знаходзіцца за межамі 
Беларусі.

Фёдар Мірзаянаў 

Нарадзіўся 16 студзеня 1960 г. у 
Менску. Скончыў БНТУ. Палітыкай 
не займаўся. На плошчы Незалеж-
насьці 19 сьнежня  2010 г. Дзьмітры 
і сын былі затрыманыя ўначы і ат-
рымалі 10суткавы арышт на Акрэ-
сьціна. Пазьней Дзьмітры быў 
паўторна арыштаваны і зьмеш-
чаны ў турму на вул. Валадарска-
га, ужо ў зьвязку з крымінальнай 
справай аб масавых беспарадках. 

Асуджаны 10 сакавіка 2011 г. у 
Маскоўскім райсудзе Менску на 3 
гады абмежаваньня волі без накіра-
ваньня ў папраўчую ўстанову.

Леанід Навіцкі

Нарадзіўся 9 сьнежня 1990 
году ў г. Баранавічы Берасьцей
скай вобласьці. Скончыў гімназію. 
У 2008 г. паступіў на факультэт 
мэнэджмэнту Беларускага дзяр-
жаўнага эканамічнага ўніверсітэту 
па сьпецыяльнасьці "эканамічная 
кібернэтыка". Пасьля падзеяў 19 
сьнежня адбыў адміністрацыйны 
арышт тэрмінам 15 сутак у сьлед-
чым ізалятары г. Жодзіна. Пасьля 
арышту 25 студзеня 2011 г. яму 
было прад’яўленае абвінавачань-
не ва ўчыненьні злачынства па арт. 
293, ч. 1 і 2 КК. 

14 траўня асуджаны на 3 гады 
зьняволеньня.  

    
Алесь Міхалевіч
Кандыдат у прэзідэнты на вы-

барах 2010 г. Нарадзіўся 15 траў-
ня 1975 г. у Менску. Навучаўся ў 
школе №19 г. Менску, Беларус
кім гуманітарным ліцэі. У 1997 го-
дзе скончыў юрыдычны факуль
тэт БДУ па сьпецыяльнасьці "па-
літолагюрыст". У 2010 г. заснаваў 
новы грамадзкі рух – "За мадэр-
нізацыю". Затрыманы ў ноч на 
20  сьнежня ў сябе дома супра-
цоўнікамі КДБ за ўдзел у акцыі 
пратэсту ў Менску. Зьмешчаны ў 
СІЗА КДБ. Абвінавачаны па арты-

Нарадзіўся 21 сакавіка 1973 
году ў Барысаве. Вучыўся ў 
Ака дэміі фізічнага выхавань-

    (Працяг на стар. 10)

№5-6 
(290-291) Асуджаныя, абвінавачаныя 

і падазраваныя па крымінальнай 
справе «Масавыя беспарадкі»

ня ў Менску. З 2001 году – удзе-
льнік руху "Зубр". З 2008 г. – ак-
тывіст грамадзянскай кампаніі 
"Еўрапейская Беларусь". Падчас 
прэзідэнцкай кампаніі 2010 году 
быў сябрам ініцыятыўнай групы 
кандыдата ў прэзідэнты Ан-
дрэя Саньнікава і яго ахоўнікам. 
Затрыманы 19 сьнежня разам 
з Андрэем Саньнікавым і Іры-
най Халіп, асуджаны на 15 сутак 
адміністрацыйнага арышту. Пе-
рад вызваленьнем была прад’
яўленая пастанова аб прызнань
ні яго падазраваным па справе 
аб масавых беспарадках (чч.1 і 
2 арт. 293 КК). 

Цяпер знаходзіцца за межамі 
Беларусі.

Дзьмітры Новік

беларускіх пісьменьнікаў, з 2005 
па 2009 г. – старшыня Беларуска-
га ПЭНцэнтру. У 2010 г. ініцыя-
ваў стварэньне грамадзкай кам-
паніі "Гавары праўду". 19 сьнежня 
быў зьбіты да непрытомнага ста-
ну ў цэнтры Менску на шляху на 
мірную акцыю пратэсту. З чэрап-
намазгавой траўмай патрапіў у 
шпіталь хуткай дапамогі. Праз не-
калькі гадзінаў быў ад туль выкра
дзены супрацоўнікамі сьпецслуж-
баў. Апынуўся ў СІЗА КДБ, быў аб-
вінавачаны па артыкуле "Масавыя 
беспарадкі". З моманту зьбіцьця 
19 сьнежня да свайго пераводу 
пад хатні арышт 29 студзеня пе-
ранес чатыры гіпертанічныя крызы 
і ня меў магчымасьці су стрэцца з 
адвакатам. 30 сакавіка абвіна
вачаньне перафармуляванае на 
 ч. 1 арт. 342 КК РБ. 

Асуджаны на 2 гады пазбаўлень-
ня волі з адтэрміноўкай на 2 гады.

Андрэй Пазьняк 
Нарадзіўся 20 траўня 1977 году 

ў г. Жодзіна. Скончыў Жодзінскі 
прафесійны ліцэй, на працягу 14 
гадоў працаваў у родным гора дзе 
электраманцёрам на БелАЗе. Па-
літыкай не займаўся. Затрыманы 
19 сьнежня на плошчы Незалеж-
насьці, пакараны штрафам у па-
меры 30 базавых велічыняў. По-
тым абвінавачаны па ч. 1 і 2 арт. 
293 КК – "масавыя беспарадкі". 

26 траўня ў Ленінскім судзе 
Менску асуджаны на 2 гады "хіміі" 
без накіраваньня ў папраўчыя 
ўстановы. 

 Анастасія Палажанка 
Нарадзілася 2 жніўня 1990 году 

ў Менску. Намесьнік старшыні Ма-
ладога Фронту. З 1997 па 2008 гг.  
вучылася ў 73й і 37й менскіх 
школах. З 2008 г. – студэнтка 

факультэта філасофіі і палітыч-
ных навук ЕГУ.  Пасьля акцыі на 
Плошчы Насту арыштавалі дома 
ў 3 гадзіны 20 хвілінаў ночы. Абві-
навачаная ў арганізацыі і ўдзеле ў 
масавых беспарадках. 17 лютага 
вечарам адпушчаная пад падпіс-
ку аб нявыезьдзе. 8 сакавіка ста-
ла першай беларускай, узнага-
роджанай Міжнароднай жаночай 
прэміяй за мужнасьць, якую ўру-
чала дзяржсакратар ЗША Хілары 
Клінтан. 30 сакавіка абвінава
чаньне перафармулявана на ч.1 
арт.342 КК. 

Асуджаная на адзін год па-
збаўленьня волі ўмоўна.

Васіль Парфянкоў

Нарадзіўся 16 верасьня 1981 
году ў горадзе Баранавічы. Скон-
чыў школу № 13, потым вучыў-
ся ў Менску ў Акадэміі фізічнай 
культуры. Палітыкай не займаў-
ся. Затрыманы позна ўвечары 23 
сьнеж ня дома ў Баранавічах як 
падазраваны па крымінальнай 
справе аб масавых беспарадках; 
абвінавачаньне прад’яўленае 30 
 сьнежня па ч. 2 арт. 293. 

2 сакавіка асуджаны Фрунзен-
скім судом Менску на 3,5 гады 
зьня воленьня. 

Уладзімір Някляеў 
Кандыдат у прэзідэнты на вы-

барах 2010 г. Нарадзіўся 11 ліпе-
ня 1946 году ў Смаргоні, дзе скон-
чыў сярэднюю школу №1. У 1966 
г. скончыў Менскі тэхнікум сувязі, 
у 1973м – філалагічны факультэт 
Менскага педінстытуту. Навучаўся 
на аддзяленьні паэзіі Літаратурна-
га інстытуту ў Маскве. У 19982001 
гг. – старшыня праўленьня Саюзу 

Нарадзіўся 30 жніўня 1983 
году ў Менску. Скончыў 9 класаў 
мен скай школы №163, праца-
ваў аўтасьлесарам ў 7 аўтапарку 
Менску. Падчас выбараў2010 су-
працоўнічаў з кампаніяй "Гавары 
праўду!", быў актывістам шта-
бу Уладзі міра Някляева. Пась ля 
разгону акцыі ў ноч на 20 сьнеж
ня зьявіліся зьвесткі, што ў Васіля 
пераломы абодвух рук і ён зна-
ходзіцца ў шпіталі. 4 студзеня быў 
затрыманы. Яго шукалі мэтаскіра-
вана па падазрэньні ў датычнась

    (Пачатак на стар. 9)

ці да гэтак званых масавых бес-
парадкаў 19 сьнежня. 

17 лютага Фрунзенскі суд Мен-
ску асудзіў Васіля на 4 гады калоніі 
строгага рэжыму.

 Анатоль Паўлаў 

паралельна з працай у СМІ. Жур-
наліст сайту charter97.org. У ноч з 
19 на 20 сьнежня 2010 году, пасьля 
прэзідэнцкіх выбараў, была затры-
маная ў рэдакцыі сайту charter97.
org і зьмешчаная ў СІЗА КДБ. Пры 
канцы сьнежня ёй прад’яўлена 
абвінавачаньне па крыміналь-
най справе, узбуджанай сьлед-
чым  упраўленьнем папярэдняга 
расьсьле даваньня ГУУС Мінгар
выканкаму па чч. 1 і 2 арт. 293 КК. 
28 сьнежня мера стрыманьня 
 зьме неная на падпіску аб нявыезь-
дзе, з 30  сьнежня жыла ў Кобрыне. 

1 красавіка 2011 таемна зьеха-
ла з краіны.      

Віталь Рымашэўскі

га інстытуту імя Кірава. Падчас 
прэзідэнцкіх выбараў2010 быў 
сябрам ініцыятыўнай групы Ан-
дрэя Саньнікава. Затрыманы 19 
сьнежня 2010 г. пасьля акцыі пра-
тэту ў Менску, адбыў 10суткавы 
арышт. Паўторнае затрыманьне 
адбылося, верагодней за ўсё, 17 
студзеня 2011 г.

12 траўня асуджаны на 3 гады 
зьняволеньня.

Андрэй Саньнікаў

Нарадзіўся 18 чэрвеня 1949 
году ў Выбаргу Ленінградзкай 
вобласьці. З 1965 г. жыве ў Мен-
ску. Старшыня Мен скай гарадз-
кой арганізацыі АГП, сябра Паліт-
савету і Нацыянальнага камітэту 
АГП. Скончыў менскую СШ № 4, 
хімічны факультэт БДУ. Падчас 
прэзідэнцкіх выбараў 2010 г. быў 
даверанай асобай кандыдата ў 
прэзідэнты ад АГП Яраслава Ра-
манчука. Затрыманы 20 сьнежня 
ў сябе дома. Абвінавачаны па чч. 
1 і 2 арт. 293 КК. 

7 студзеня 2011 г. быў вызва-
лены пад падпіску аб нявыезьдзе.  

Андрэй Пратасеня

Нарадзіўся 12 сьнежня 1981 
году. Пасьля школы скончыў фа-
культэт прыкладной матэматыкі 
Белдзяржуніверсітэту. За месяц 
да падзеяў на плошчы Незалеж-
насьці ўступіў у шэрагі АГП. Быў 
валанцёрам у агітацыйнай кам-
паніі Яраслава Раманчука. Затры-
маны 9 лютага 2011 г. пры не вы-
сьветленых да канца абставінах. 
Прад’яўленае абвінавачаньне па 
ч. 2 арт. 293 КК. 

5 траўня асуджаны на 3 гады 
зьняволеньня. 

Наталя Радзіна
Нарадзілася 3 мая 1979 г. у г. 

Кобрыне. Скончыла журфак БДУ 

Кандыдат у прэзідэнты на 
выбарах 2010 г. Нарадзіўся ў 
Менску 3 сакавіка 1975 году. У 
1997 г. скончыў Беларускі на-
цыянальны тэхнічны ўніверсітэт. 
Кіраўнік Менскай арганізацыі пар-
тыі БХД, сустаршыня аргкамітэту 
па стварэнь ні гэтай партыі. Падчас 
акцыі 19 сьнежня на пошчы Не-
залежнасьці зьбіты сьпецназам 
(дубінкай была расьсечаная га-
лава). Затрыманы падчас разгону 
акцыі, зьмешчаны ў СІЗА КДБ, аб-
вінавачаны па арт. 293 КК. 30 са-
кавіка абвінавачаньне перафар-
муляванае на ч.1 арт. 342 КК РБ. 

Асуджаны на пазбаўленьне 
волі на адзін год умоўна.

Яўген Сакрэт
Нарадзіўся ў Менску 3 кастрыч-

ніка 1966 году. Пасьля сканчэньня 
сярэдняй школы № 110 служыў у 
войску. Выпускнік лесагаспадар-
чага факультэту тэхналагічна-

Кандыдат у прэзідэнты на вы-
барах 2010 г. Нарадзіўся ў Мен-
ску 8 сакавіка 1954 году. Скон-
чыў у 1971 г.  42ю менскую шко-
лу, у  1977 г. – Менскі дзяржаў
ны інстытут замежных моваў, у 
1989 – дыпламатычную акадэмію 
Міністэрства замежных справаў 
СССР у Маскве. У лістападзе 1997 
году стаў ствараль нікам і міжна-
родным каардынатарам грама
дзянскай ініцыятывы "Хартыя'97". 
У 1998 г. разам з Генадзем Кар-
пенкам стварыў Каардынацый-
ную раду дэмакратычных сілаў Бе-
ларусі. Падчас разгону мірнай ак-
цыі на плошчы Незалежнасьці быў 
моцна зьбіты сьпецназам (у тым 
ліку была пашкоджаная нага) і ра
зам з жонкай Ірынай Халіп жорст-
ка затрыманы на шляху ў шпіталь. 

14 траўня асуджаны на 5 га-
доў зьняволеньня ў калоніі ўзмоц
ненага рэжыму. 

Павел Севярынец
Нарадзіўся 30 сьнежня 1976 г. 

у Оршы. Скончыў з залатым меда-
лём віцебскую школу № 25. Скон-
чыў геафак БДУ. З 1999 да 2004 

    (Працяг на стар. 12)

быў старшынём Маладога Фронту, 
цяпер – сустаршыня аргкамітэту 
па стварэньні партыі "Беларуская 
Хрысьціянская Дэмакратыя". У 
часе прэзідэнцкіх выбараў 2010 г. 
быў актывістам штабу кандыдата 
ў прэзідэнты Віталя Рымашэўска-
га. Быў арыштаваны 20 сьнежня 
ва ўласнай кватэры і зьмешчаны 
ў СІЗА КДБ. Пры канцы сьнежня 
яму прад’яўленае абвінавачань-
не па крымінальнай справе, узбу-
джанай сьледчым упраўленьнем 
папярэдняга расьсьледаваньня 
ГУУС Мінгарвыканкаму па чч. 1 і 
2 арт. 293 КК. 4 красавіка замест 
гэтага прад'яўленае іншае абвіна-
вачаньне (ч. 342 КК). 

16 траўня асуджаны на 3 гады 
"хіміі". 

Мікола Статкевіч 

Асуджаныя, абвінавачаныя 
і падазраваныя па крымінальнай 
справе «Масавыя беспарадкі»

Кандыдат у прэзідэнты на вы-
барах 2010 г. Нарадзіўся 12 жніў-
ня 1956 году ў вёсцы Лядна Слуц-
кага раёну ў сям’і настаўнікаў. Там 
скончыў сярэднюю школу, затым – 
Менскае вышэйшае інжынернае 
зенітнае ракетнае вучылішча па 
сьпецыяльнасьці "ваенны інжы-
нер па радыёэлектроніцы". З 1995 
г. – старшыня Беларускай сацыял

дэмакратычнай партыі (Народ ная 
Грамада). 19 сьнежня 2010 г. браў 
удзел у акцыі на плошчах Кас-
трычніцкай і Незалежнасьці. Па-
сьля жорсткага разгону мітынгу 
пры ад’ездзе на таксі быў забла-
каваны сьпецназам і затрыманы.

26 траўня ў Ленінскім судзе 
Менску асуджаны да 6 гадоў ка-
лоніі ўзмоцненага рэжыму.

Віталь Стажараў 

Адзін з лідараў арганізацыі 
"Маладыя дэмакраты". Падчас 
прэзідэнцкіх выбараў 2010 г. – 
сябра ініцыятыўнай групы Ярасла-
ва Раманчука. Пасьля прэзідэнцкіх 
выбараў запрашаўся на допыты 
па справе 19 сьнежня ў якасьці 
сьведкі; пакінуў Беларусь. 30 сака-
віка стала вядома пра яго перавод 
у статус падазраванага.

 
Дзьмітры Ус  

Кандыдат у прэзідэнты на вы-
барах 2010 г. Беспартыйны. На-
радзіўся ў 1971 годзе ў Менску. 
Скончыў юрыдычны факультэт Га-
радзенскага ўніверсітэту. Праца-
ваў рабочым на заводзе "Інтэграл" 
у Менску, пазьней у сферы бу-
даўніцтва. З 1992 г. – дырэктар вы-
давецтва "Трывіюм". Затрыманы 

ў Менску ў ноч з 19 на 20 сьнеж
ня пасьля масавай акцыі пра-
тэсту. Утрымліваўся ў СІЗА КДБ. 
Удзень  20 сьнежня выпушчаны ад-
туль пад падпіску аб нявыезьдзе.  
Абвінавачаньне па арт. 293 КК 
прад’яўленае 18 сакавіка 2011 г. 
Заяўляў пра ціск з боку сьледзтва 
з мэтай атрыманьня абвінаваўчых 
паказаньняў на яго сябра Міколу 
Статкевіча. 

26 траўня ў Ленінскім судзе 
Менску асуджаны да 5,5 гадоў ка-
лоніі ўзмоцненага рэжыму.

 
Ірына Халіп

Жонка палітыка Андрэя Сань
нікава. Нарадзілася 12 лістапада 
1967 г. у Менску. Уласны карэспан-
дэнт расейскай "Новой газеты" ў 
Беларусі. 19 сьнежня 2010 году, у 
дзень прэзідэнцкіх выбараў, пад-
верглася сілавому затрыманьню 
па дарозе з плошчы Незалежнась
ці і зьмешчаная ў СІЗА КДБ. Пры 
канцы сьнежня ёй прад’яўленае 
абвінавачаньне па крымінальнай 
справе, узбуджанай сьледчым уп-
раўленьнем папярэдняга рась-
сьледаваньня ГУУС Мінгарвыкан-
каму па чч. 1 і 2 арт. 293 КК (маса-
выя беспарадкі). Падчас яе знахо-
джаньня ў СІЗА КДБ улады спра-
бавалі забраць з сям'і яе трохга-
довага сына Даніка Саньнікава. 29 
сьнежня мера стрыманьня зьме
неная на падпіску аб нявыезь
дзе з хатнім арыштам. 4 красавіка 
абвінавачань не пера кваліфікава
нае на арт. 342.

16 траўня асуджана на 2 гады 
зьняволеньня з 2гадовай адтэр-
міноўкай.   

Уладзімір Хамічэнка
Нарадзіўся ў 1986 годзе. Гада-

ваўся ў дзіцячым доме ў Старых 

    (Пачатак на стар. 11)

(290-291)

Дарогах і школеінтэрнаце ў Ру
дзенску. Скончыў сельскагаспа-
дарчы ліцэй у Слуцку. Палітыкай-
не займаўся. Жыў у Менску і Ві-
цебскай вобласьці. Двойчы судзі
мы па крымінальных справах. 
Затрыманы пасьля разгону ак-
цыі на плошчы Незалежнасьці 19 
сьнеж ня, асуджаны на 15 сутак, 
потым абвінавачаны ва ўдзеле ў 
масавых беспарадках. 

5 траўня асуджаны на 3 гады 
зьняволеньня.  

Аляксандр Фядута

У 1994 годзе быў сябрам пе-
радвыбарнага штабу А. Лука-
шэнкі, пасьля перамогі якога стаў 
началь нікам упраўленьня гра-
мадзкапалітычнай інфармацыі 
Адміністрацыі прэзідэнта. У часе 
прэзідэнцкіх выбараў 2010 г. быў 
у штабе кандыдата ў прэзідэн-
ты Уладзіміра Някляева. Быў 
арыштаваны 20 сьнеж ня ва ўлас-
най кватэры і зьмешчаны ў СІЗА 
КДБ. Пры канцы сьнежня яму 
прад’яўленае абвінавачаньне па 
крымінальнай справе па чч. 1 і 2 
арт. 293 КК. 30 сакавіка абвінава-
чаньне перафармуляванае на ч.1 
арт. 342 КК РБ. 8 красавіка адпуш-
чаны пад падпіску аб нявыезьдзе. 

Асуджаны на 2 гады ўмоўна.

Уладзімір Яроменак 
Нарадзіўся ў горадзе Мёры. 

Пасьля сканчэньня сярэдняй 
школы паступіў у Беларускі дзяр-
жаўны ўніверсітэт інфарматыкі 
і радыёэлектронікі. На момант 
арышту быў студэнтам 2 курсу. 
Сябра Маладога Фронту. Затры-
маны супрацоўнікамі сьпецслуж-
баў 20 сьнежня 2010 г., пасьля пі-
кету салідарнасьці з палітзьня-
воленымі насупраць Дому ўра-
ду. Быў асуджаны на 15 сутак 
арышту. Па выхадзе быў выклі-
каны ў якасьці сьведкі на допыт 
у КДБ, які скончыўся 7сутачным 
арыштам. 28 студзеня арышта-
ваны ў трэці раз, як падазраваны 
па справе аб масавых беспарад-
ках. Прад'яўленае абвінавачаньне 
па частках 1 і 2 арт. 293 КК.

14 траўня асуджаны на 3 гады 
зьняволеньня.

Еўрапарламент прыняў рэзалюцыю па Беларусі 
Еўрапарламент заклікаў Еўракамісію, Раду ЕЗ і краіны – парт-

нёры Еўразьвязу "пашырыць абмежавальныя меры да беларуска-
га рэжыму, у тым ліку ўвесьці кропкавыя эканамічныя санкцыі да 
прадпрыемстваў, што належаць дзяржаве". Пра гэта гаворыцца ў 
рэзалюцыі аб сітуацыі ў Беларусі, якая прынятая 12 траўня на сесіі 
ў Страсбургу.

У рэзалюцыі рашуча асуджаюц ца ўсе абвінавачаньні, прад’яў-
ле ныя па справе аб масавых беспарадках, якую Еўрапарламент 
назваў палітычна матываванай. У дакуменце адзначаецца, што ўсе 
абвінавачань ні супраць кандыдатаў у прэзідэнты Ул. Някляева, В. Ры-
машэўскага, М. Статкевіча, Дз. Уса і А. Саньнікава зьяўляюцца "неза-
коннымі і недапушчальнымі".

У рэзалюцыі таксама рашуча асуджаюцца прэзідэнт А. Лукашэн-
ка і шэраг журналістаў дзяржаўных СМІ, якія назвалі старшыню пра-
ваабарончай арганізацыі "Вясна" Алеся Бяляцкага "пятай калонай у 
краіне". Рэзалюцыя асуджае "атмасферу страху і запуджваньня па-
літычных апанентаў" у Беларусі.

У дакуменце таксама асуджаецца працяг уціску і перасьледу неза-
лежных журналістаў і СМІ. Еўрапарламент заклікаў спыніць ініцыя-
ваную Міністэрствам інфармацыі працэдуру закрыцьця газетаў "На-
родная воля" і "Наша ніва", зьняць абмежавань ні доступу да сайтаў 
"Хартыя-97" і "Беларускі партызан", а таксама вызваліць журналіста 
Анджэя Пачобута.

беларускі рубель адразу на 54 
адсоткі, паставіўшы тым сусьвет-
ны рэкорд адначасовай разавай 
дэвальвацыі, пераплюнуўшы са-
мыя адсталыя краіны Афрыкі, 
Азіі і Лацінскай Амерыкі. Калі да-
даць да гэтага несусьветны рост 
цэнаў на прадукты харчаваньня 
і паліва, а таксама адсутнасьць 
хоць якой валюты ў абменьніках 
і чэргісьпісы на яе куплю па 200 
чалавек каля касаў, то робіцца 
зразумела, у якой атмасферы 
праходзілі заключныя суды над 
"парушальнікамі грамадзкага па-
радку", кандыдатамі ў прэзідэн-
ты Беларусі. Часам нават пачы-
нала здавацца, што падсудныя 
тут суддзі ды іншыя выканаўцы 
"волі" дыктатара, а не тыя, каго 
судзілі. Бо ад пачатку, а тым бо-
лей цяпер, маральная перамога 
была і застаецца на іх баку.

І тым ня менш, служкі рэжыму 
адыгралі сваю спланаваную за-
гадзя ролю да канца. І апошнія 
прысуды былі ня менш жорсткімі 
і несправядлівымі, неадэкват-
нымі, чым першыя. Мікалай 
Статкевіч атрымаў шэсьць га-
доў калоніі ўзмоцненага рэжыму, 
а Дзьмітрый Ус, здавалася б, 
самы бяскрыўдны з былых кан-
дыдатаў у прэзідэнты, які нават 
не скарыстаў свае магчымасьці 
выступаў перад выбаршчыкамі  
па тэлебачаньні і радыё – пяць з 
паловай гадоў калоніі...

Усяго ж па крымінальных ар-

Верым? Можам? 
Пераможам?

тыкулах за  – падкрэсьлім – мір-
ную акцыю пратэсту 19 сьнеж-
ня ў Бе ларусі было асуджана 
па ар тыкулах крымінальнага ко-
дэксу 42 чалавекі. Студэнты, мо-
ладзь, сябры выбарчых штабоў 
кандыдатаў у прэзідэнты і – гэта 
беспрэцэдэнтна ў сусьветнай 
гісторыі – пяць з дзевяці канды-
датаў у прэзідэнты. Чатыром па 
рознымі варункамі ўдалося па-
зьбегнуць судоў, але пад пагро-
зай арышту  працягваюць знахо
дзіцца яшчэ трое з іх…

Некалькі месяцаў пасьля 19 
сьнежня беларускае грамадзт
ва знаходзілася ў стане ня тое, 
каб запалоханасьці жорсткімі  
дзеяньнямі амапу на Плошчы, 
зьбіцьцём і масавымі арыштамі 
дэманстрантаў, але ў нейкім сту-
пары. На традыцыйныя вясновыя 
акцыі Дзень Волі і Чарнобыль скі 
Шлях сёлета выйшлі ня тысячы 
менчукоў, а сотні. Аднак у траўні 
сітуацыя памянялася: эканаміч
ны крызіс абудзіў пратэстны па-
тэнцыял. Выйшлі на вуліцы аўта
аматары, агаломшаныя ростам 
цэнаў на паліва, простыя гра-
мадзяне кінуліся на абарону "без-
білетніка" ад міліцыянтаў, ажылі 
сацыяльныя сеткі ў інтэрнэце і 
кожную сераду людзі пачалі выхо
дзіць на Кастрычніцкую плошчу 
Менску і плошчы іншых гарадоў 
з маўклівым пратэстам і жадань-
нем пераменаў. У што гэта выль-
лецца ў бліжэйшай будучыні – па-
кажа час.

    (Пачатак на стар. 1)

ВЫСНОВЫ:
# Падзеі 19 сьнежня 2010 г. ста-

лі вынікам правядзеньня неспра-
вядлівых, недэмакратычных вы-
бараў Прэзідэнта Рэспублікі Бе-
ларусь, якія не былі прызнаныя 
адпаведнымі міжнародным стан-
дартам у галіне свабодных выба-
раў і суправаджаліся шматлікімі 
парушэнь нямі.

# Шэсьце па прасьпекце Неза-
лежнасьці і мітынг на плошчы Не-
залежнасьці насілі мірны характар, 
паколькі ўдзельнікі мелі мірныя на-
меры, скіраваныя на выказваньне 
свайго меркаваньня і пратэсту ў су-
вязі з вынікамі выбараў. 

# Мітынг на Кастрычніцкай плош
чы і шэсьце па праезнай частцы 
пр. Незалежнасьці хаця і стварылі 
пэўныя нязручнасьці для жыхароў 
гораду, тым ня менш не ўяўлялі па-
грозы грамадзкаму парадку, жыцьцю 
і здароўю грамадзя наў.

# Паводзіны  некаторых асобаў, 
якія прадпрынялі актыўныя дзе-
яньні каля будынку Дому ўраду, 
насілі характар правапарушэньняў, 
аднак не спыняліся супрацоўнікамі 
міліцыі, не лакалізаваліся.

# Працягласьць дадзеных су-
працьпраўных дзеяньняў, коль
касьць задзейнічаных у іх асобаў, 
памер нанесенай шкоды не дазва-
ляюць казаць аб наяўнасьці маса-
вых беспарадкаў на пл. Незалеж-
насьці і, адпаведна, пра ўдзел  асо-
баў, якія прыцягваюцца да крымі
нальнай адказнасьці, у масавых 
беспарадках.

# Дзеяньні міліцыі па разгоне 
мірнага сходу на пл. Незалежнась
ці насілі абсалютна непрапарцый-
ны характар і адзначыліся безпад-
стаўнай жорсткасьцю ў дычыненьні 
да дэманстрантаў.

# Папярэдняе сьледзтва па па
дзеях 19 сьнежня 2010 г. суправа-
джалася сур’ёзнымі парушэньня-
мі правоў чалавека, сярод якіх: па-
рушэньне права на абарону, па-
рушэньне прызумпцыі невіноўнась
ці, выкарыстаньне дзеяньняў не-
працэсуальнага характару, ката-
ваньняў і іншых жорсткіх, бесчала-
вечных відаў абыходжаньня, якія 
прыніжаюць чалавечую годнасьць.

# Судовыя працэсы па справе 
насілі загадзя прадвызначаны ха-
рактар і абвінаваўчы ўхіл. 

# Дадзеныя судовыя працэсы 
яшчэ раз падкрэсьлілі поўную за-
лежнасьць судовай сістэмы ў 
Беларусі ад выканаўчай улады, 
а ціск і пазбаўленьне ліцэнзіяў 

Міністэрствам юстыцыі шэрагу ад-
вакатаў, што прымалі ўдзел у спра-
ве, сьведчаць аб адсутнасьці ін-
стытуту незалежнай адвакатуры.

# Дадзеныя абставіны сьвед
чаць аб адсутнасьці доступу асу
джа ных да справядлівага і неза-
лежнага судовага разьбіраль ніцтва.

# Характар правядзеньня па-
пярэдняга сьледзтва і судоў па да
дзеных крымінальных справах яс-
крава сьведчыць аб іх палітычным 
характары.

Пры такіх абставінах 
Права абарончы цэнтр 
"Вясна" заяўляе:
1. Вынесеныя прысуды па кры

мінальных справах па чч.1 і 2 арт. 
293 і арт. 342 КК Рэспублікі Беларусь 
зьяўляюцца незаконнымі і павінны 
быць адмененыя ці перагледжаныя.

2. Усе асуджаныя па дадзе-
ных крымінальных справах пры
знаюцца намі палітычнымі вязь-
нямі. Праваабарончы цэнтр "Вяс-
на" патрабуе іх неадкладнага вы
зваленьня.

У сувязі з завяршэньнем па-
пярэдняга сьледзтва і правядзень-
нем шэрагу судовых працэсаў па 
крымінальных справах, узбуджа ных 
па падзеях на пл. Незалежнасьці ў 
Менску 19 сьнежня  2010 г.,  Права-
абарончы цэнтр "Вясна" адзначае 
наступнае:

Па факце падзеяў на пл. Неза-
лежнасьці была ўзбуджаная крымі-
нальная справа па чч.1і 2 арт. 293 
КК Рэспублікі Беларусь (масавыя 
беспарадкі) у дачыненьні да 61 ча-
лавека. Пазьней у дачыненьні да 
10 чалавек крымінальная справа 
была перакваліфікаваная па ч.1 
арт. 342 КК Рэспублікі Беларусь (ар-
ганізацыя і падрыхтоўка дзеяньняў, 
якія груба парушаюць грамадзкі па-
радак). Акрамя таго, у дачынень
ні да двух абвінавачаных была 
 ўзбуджаная крыміналь ная спра-
ва па арт. 370 КК Рэспублікі Бела
русь (зьнявага дзяржаўных сімва-
лаў), у адносінах да аднаго з абві-
навачаных – па арт. 382 КК (сама-
вольнае прысваень не званьня ці 
ўлады службовай асобы) і арт. 369 
КК (абраза прадстаўніка ўлады). 
Акрамя таго, супрацоўнікамі міліцыі 
было затрымана звыш 700 асо-
баў, супраць  якіх былі распачатыя 
адмінстрацыйныя працэсы па арт. 
23.34 КаАП Рэспублікі Беларусь, 
больш за 600 з іх былі прыцягнуты 
да адміністрацыйнай адказнасьці 
ў выглядзе арышту на тэрмін да 
15 сутак.

Крымінальная справа па арт. 
293 (масавыя беспарадкі) была 
ўзбу джаная ўпершыню ў Белару-
сі. Судовай практыкі па дадзенай 
катэгорыі справаў у краіне няма. 

Характар дзеянь няў дэман-
странтаў 19 сьнежня 2010 г. падчас 
шэсьця ад плошчы Кастрычніцкая 
па прасьпекце Незалежнасьці да 
плошчы Незалежнасьці, па нашых 
ацэнках, ня мае прыкметаў, неаб-
ходных для кваліфікацыі да дзеных 
дзеяньняў як масавыя беспарад-
кі. Шэсьце не суправаджалася 
пагромамі, падпаламі, гвалтам над 
асобай, зьнішчэньнем маёмась
ці, узброеным супрацівам прад-
стаўнікам улады. 

Паводле нашага меркаваньня, 
шэсьце і мітынг насілі мірны харак-
тар, паколькі яго ўдзельнікі перша-
пачаткова мелі на мэце выказва-
ньне свайго пратэсту і меркавань-
ня ў сувязі з выбарамі Прэзідэнта 
Рэспублікі Беларусь мірным шля-
хам. Кандыдаты ў Прэзідэнты Рэс-
публікі Беларусь у сваіх публічных 
выступах у СМІ, а таксама на су
стрэчах з выбаршчыкамі закліка-
лі грамадзянаў прыняць удзел у 
мірным сходзе, не заклікаючы пры 
гэтым да якіхнебудзь  гвалтоўных 
дзеяньняў.

Мірным быў таксама сход на 
пл. Незалежнасьці. Пераважная 
боль шасьць удзельнікаў сходу 
перась ледавала мірныя мэты – 
выказвань не свайго меркавань-
ня, пратэсту. Аднак, частка ўдзель
нікаў сходу прадпрыняла шэраг 
актыўных дзеянь няў, якія насілі 
характар правапарушэньня. Пры 
гэтым прадстаўнікі сілавых струк-
тураў, у вялікай колькасьці скан-
цэнтраваныя на пл. Незалежнась
ці ў той дзень, не прадпрымалі 
ніякіх рухаў па спыненьні супраць
праўных дзеяньняў і лакаліза-
цыі асобаў, якія іх учыняюць. За-
мест гэтага праз пэўны час сіламі 
сьпец падразьдзяленьняў міліцыі і 
ўнутраных войскаў з непрапарцый-
ным выкарыстаньнем фізічнай сілы 
і сьпецсродкаў былі разагнаныя ўсе 
грамадзяне, якія прымалі ўдзел у 
сходзе. Дзясяткі грамадзянаў атры
малі фізічныя пашкоджаньні, у тым 
ліку і кандыдаты ў Прэзідэнты Рэс-
публікі Беларусь А. Сань нікаў, В. Ры
машэўскі, Р. Кастусёў. Зьбіцьцё прад
стаўнікамі сьпец службаў канды
дата ў Прэзідэнты Ул. Някляева і 
ягоных прыхільнікаў на падыходах 
да плошчы наогул  насіла заведа-
ма незаконны характар.

Несправядлівае правасуддзе
Ацэнка Праваабарончага цэнтру "Вясна" судовых працэсаў 
па крымінальных справах па падзеях 19 сьнежня 2010 г.

У сувязі з гэтым Праваабарончы 
цэнтр "Вясна" лічыць, што масавых  
беспарадкаў 19 сьнежня 2010 г. 
у Менску не было, і ўзбуджэньне 
крымінальнай справы, а затым і 
асуджэньне ўдзельнікаў дадзеных 
падзеяў па ч. 1, 2 арт. 293 КК Рэс-
публікі Беларусь зьяўляецца віда-
вочна незаконным.

Папярэдняе сьледзтва 
па справе
Праваабарончы цэнтр "Вясна" 

адзначае, што з самага пачатку па-
пярэдняе сьледзтва па ўзбуджанай 
крымінальнай справе суправаджа-
лася парушэньнямі асноўных пра-
цэсуальных правоў абвінавачаных 
і расцэньвае дадзеныя парушэньні 
як парушэньне правоў чалавека, 
сярод якіх:

Парушэньне права на абарону
Большасьць асобаў, якія ўтрым

ліваліся пад вартай у СІЗА КДБ, 
працяглы перыяд часу ня мелі 
спатканьняў са сваімі абаронца-
мі. Такія спатканьні насілі абмежа-
ваны характар, абаронцы ня мелі 
магчымасьці ў поўнай меры рэалі-
заваць сваё права на спатканьне 
з падабаронным без абмежавань-
няў колькасьці і працягласьці такіх 
спатканьняў, што гарантавана арт. 
48 КПК Рэспублікі Беларусь. 

Адвакаты падвяргаліся не-
абгрунтаванаму абмежаваньню 
сваіх правоў: органы сьледзтва, 
Міністэрства юстыцыі пашырана 
растлумачвалі забарону на разга-
лошваньне матэрыялаў папярэд-
няга сьледзтва. Пад такую забаро-
ну трапляла інфармацыя, датыч-
ная стану здароўя абвінавачаных, 
умоваў іх утрыманьня. У сувязі з 
агучваньнем такой інфармацыі ў 
шэрагу СМІ адвакаты падвяргаліся 
ціску з боку Міністэрства юстыцыі. 
Чацьвёра адавакатаў: У. Тоўсьцік, 
П. Сапелка, А. Агееў, Т. Гараева, 
якія ўдзельнічалі ў абароне фігу-
рантаў справы, былі пазбаўленыя 
ліцэнзіяў і адвакацкай практыкі.

Дадзеныя факты Праваабарон-
чы цэнтр "Вясна" расцэньвае як па-
рушэньне права на абарону, гаран-
таванае арт. 62 Канстытуцыі Рэс-
публікі Беларусь і арт. 14 Міжнарод-
нага Пакту аб грамадзянскіх правах. 

Парушэньне прынцыпу пры
зум пцыі невіноўнасьці

Пачынаючы з 20 сьнежня 2010 г., 
у дзяржаўных сродках масавай ін-
фармацыі пачалі зьяўляцца шмат
лікія матэрыялы адносна падзеяў 
на пл. Незалежнасьці 19 сьнежня 
2010 г. Дадзеныя інфармацыйныя 
матэрыялы насілі яскрава прапа-
гандысцкі характар і ўтрымлівалі 
шматлікія недакладнасьці, наду-
маныя, непраўдзівыя факты, якія 
пазьней адсутнічалі ў матэрыялах 
сьледзтва.

Неаднаразова ў СМІ і заявах 

афіцыйных асобаў, у тым ліку А. Лу
кашэнкі, сьцьвярджалася, што па
дзеі 19 сьнежня 2010 г. былі нічым 
іншым, як спробай дзяржаўнага 
перавароту, спробай гвалтоўнай 
зьмены існуючага канстытуцый-
нага ладу.

Дадзеныя факты сьведчаць аб 
прапагандысцкім характары да
дзеных публікацыяў і заяваў, аб 
прызнаньні вінаватых у неіснуючых 
злачынствах задоўга да судовага 
разбіраль ніцтва. Асноўнай зада-
чай дадзенай прапаганды было 
фармавань не негатыўнай грама
дзкай думкі адносна гэтых падзе-
яў і канкрэтных фігурантаў справы.

Праваабарончы цэнтр "Вясна" 
адназначна расцэньвае дадзеныя 
факты як парушэньне прынцыпу 
прэзумпцыі невіноўнасьці, гаран-
таванай КПК Рэспублікі Беларусь, 
арт.  26 Канстытуцыі Беларусі і арт. 
14  Міжнароднага Пакту ад грама
дзянскіх і палітычных правах.

Дзеяньні непрацэсуальнага 
характару, катаваньні і іншыя 
віды жорсткага, бесчалавеч-
нага абыходжаньня, прыніжа-
ючых чалавечую годнасьць 

Асаблівую занепакоенасьць 
Праваабарончага цэнтру "Вяс-
на" выклікаюць факты катавань-
няў і іншых жорсткіх і бесчала-
вечных відаў абыходжаньня, якія 
прыніжаюць  чалавечую годнасьць. 

Пра дадзеныя факты заявілі 
шэраг асобаў, якія ўтрымлівалі-
ся пад вартай у СІЗА КДБ і МУС 
у перыяд правядзеньня сьледз-
тва. Так, абвінавачаны па справе 
былы кандыдат у Прэзідэнты Рэс-
публікі Беларусь А. Міхалевіч за-
явіў аб выкарыстаньні катавань-
няў і жорсткага абыходжаньня з 
боку ахоўнікаў у СІЗА КДБ. Такія 
ж заявы зрабілі былы кандыдат у 
Прэзідэнты Рэспублікі Беларусь  
 А. Сань нікаў, абвінавачаныя А. Кла 
скоўскі, Д. Дрозд.

Па дадзенай інфармацыі, у 
дачыненьні да абвінавача ных 
выкарыстоўваліся віды абыхо
джань ня, якія трапляюць пад 
вызначэньне "катаваньняў", да
дзенае ў  арт. 1  Канвенцыі супраць  
катаваньняў і іншых жорсткіх, бе-
чалавечных ці прыніжаючых год
насьць відаў абыходжаньня і па-
караньня, сярод якіх: прычынень-
не фізічнага болю ў мэтах запалох-
ваньня, катаваньні адсутнасьцю 
сну, працяглае па часе стаяньне 
з шырока расстаўленымі нагамі, 
частае распрананьне вязьняў у ха-
лодных памяшканьнях. 

Самі ўмовы ўтрыманьня ў СІЗА 
МУС і КДБ  не адпавядаюць міні
мальным міжнародным стандар-
там утрыманьня зьняволеных. 

Праваабарончы цэнтр "Вясна" 
лічыць, што ў дадзеных выпадках 
улады Беларусі дапусьцілі пару

шэньне арт. 7 Міжнароднага Пакту 
аб грамадзянскіх правах.

Выдзяленьне крымінальных 
справаў у асобную вытворчасьць

Выдзяленьне справаў з агуль-
най крымінальнай справы ў асоб-
ную вытворчасьць, паводле наша-
га меркаваньня, сур’ёзным чынам 
парушае дзеючыя працэсуальныя 
нормы і не спрыяе забесьпячэньню 
поўнага, усебаковага і аб’ектыўнага 
вывучэньня ўсіх абставінаў спра-
вы, не спрыяе рэалізацыі абвінава-
чанымі і іх абаронцамі сваіх правоў.

 
Судовыя працэсы 
па справе
Судовыя працэсы, якія прахо

дзілі па дадзеных крымінальных 
справах, насілі загадзя прадвызна-
чаны характар, мелі загадзя абвіна-
ваўчы ўхіл. Пачатак судовых раз-
глядаў шэрагу выдзеленых спра-
ваў да заканчэньня папярэдняга 
сьледзтва па ўсёй крымінальнай 
справе, на нашую думку, сур’ёзным 
чынам парушае прынцыпы ўсе
агульнага, поўнага і аб’ектыўнага 
вывучэньня ўсіх абставінаў справы. 

У большасьці выпадкаў аргу-
менты абароны не прымаліся суд-
дзямі да ўвагі, хадайніцтвы ігна-
раваліся. Адхіляючы хадайніцтвы 
абароны, якія былі скіраваныя на 
рэалізацыю працэсуальных пра-
воў абвінавачаных, прадстаўлень-
ня доказаў у іх абарону, суды груба 
парушалі прынцып спаборніцтва і 
роўнасьці бакоў у працэсе.

Факты, на падставе якіх вы-
носіліся абвінаваўчыя прысуды, у 
большасьці выпадкаў не адпавя-
далі прадстаўленым сьледзтвам 
доказам. Вынесеныя прысуды па 
крымінальных справах па абвіна-
вачаньні І. Гапонава, А. Брэуса і 
Дз. Мядзьведзя яскрава прадэ-
манстравалі залежнасьць судовай 
сістэмы Беларусі, яе кіраванасьць 
выканаўчымі органамі ўлады, вы-
нясеньне прысудаў не на падставе 
доказаў і ўнутранага перакананьня 
суддзяў, а зза неабходнай рэакцыі 
ўладаў на канкрэтную палітычную 
сітуацыю.

Суды не далі належную пра-
вавую ацэнку прад’яўленаму аб-
вінавачаньню – наяўнасьці факту 
масавых беспарадкаў 19 сьнежня 
2010 г. на пл. Незалежнасьці.

Пры такіх абставінах Права-
абарончы цэнтр "Вясна" лічыць, 
што асуджаныя па справе ня мелі 
доступу да разгляду справы неза-
лежным і справядлівым судом. 

Права на доступ да справяд-
лівага правасуддзя зьяўляецца ад-
ным з асноўных абавязацельстваў, 
якія былі ўзятыя Беларусьсю ў су-
вязі з ратыфікацыяй Міжнароднага 
Пакту аб грамадзянскіх і палітыч-
ных правах. (арт. 14).

19 траўня 2011

– Што з тваёй скаргай, якую 
ты накіравала ў пракуратуру?

– Нядаўна адтуль прыйшоў ад-
каз аб завядзеньні крымінальнай 
справы паводле артыкулу 155 КК 
РБ (прычыненьне цяжкіх цялес-
ных пашкоджаньняў па неасьця-
рожнасьці). З іх боку гэта, вядома, 
кампрамісны варыянт. Я прасіла 
ў дачыненьні да сьпецназаўцаў 
распачаць справу паводле арты-
кулу "перавышэнь не службовых 
паўнамоцтваў".

Мне здаецца, ні пра якую неась
цярожнасьць тут ня можа быць і 
гаворкі. Тым больш я – дзяўчына, 
а іх было трое. Гэта значыць, нія-
кай неабходнасьці біць ляжачую 
не было. Мы яшчэ будзем спраба
ваць перакваліфікаваць артыкул. 
У гэтай справе я настроеная ісьці 
да канца. Буду выкарыстоўваць  
усе законныя метады, каб да-
магчыся справядлівасьці.

– Ведаю, што ты была не-
задаволеная працуючым з та-
бою адвакатам.

– У мяне цяпер новы адвакат. 
Да гэтага мы зьвярталіся да трох 
людзей, з адным досыць доўга 
прапрацавалі, але ні ён, ні іншыя 
нічым мне фактычна не дапа-
маглі. Зацікаўленасьці ў справе ў 
іх не было.

Новага адваката нам дапамог 
знайсьці Цэнтр прававой транс-
фармацыі. І ў адрозьненне ад па-
пярэдніх, яна адразу ж задалася 
ідэяй знайсьці сьведак, якіх су-

працоўнікі міліцыі везьлі разам са 
мной з Плошчы. Таму калі хтосьці 
мяне памятае, хай знойдзе мяне 
– буду вельмі ўдзячная.

Вельмі важны сьведка – жан-
чына сталага веку, якая сядзела 
са мной у двухмеснай камеры ў 
аўтазаку. Яна бачыла мяне адра-
зу пасьля зьбіцьця, бачыла, што 
нага моцна ацякла, што косткі зру-
шаныя. Яна патрабавала ў супра-
цоўнікаў выклікаць для мяне хут-
кую дапамогу, але яны не рэагава-
лі. З размовы паміж гэтай жанчынай 
і міліцыянерам я зразумела, што 
яна затрымлівалася на такіх мера-
прыемствах не ўпершыню. Спадзя
юся, яна не пабаіцца выступіць 
сьведкам па маёй справе.

Яшчэ хацелася б знайсьці ві-
давочцаў, якія бачылі, як мяне ў 
міліцэйскай машыне аглядаў док-
тар.Буду вельмі ўдзячная ўсім ад-
важным і сумленным людзям, хто 
адгукнецца.

– Як прайшла нядаўняя паў
торная аперацыя на назе?

– З перабітай косткі галёнкі дас-
талі толькі адзін ужыўлены мета-
лічны цьвік. Калі дастануць астат-
нія тры цьвікі і металічныя штыры 
– дакладна невядома. Трэцюю 
аперацыю павінны зрабіць на пра-
цягу паўгоду.

– Гэта будзе апошняя апера
цыя на назе?

– Як вырашаць лекары. Ня ве-
даю, ці будуць усё адразу даста-
ваць, ці па чарзе. Пералом быў 

Мая Абромчык шукае сьведкаў
    Мая Абромчык у жыцьці яшчэ больш далікатная 
дзяўчына, чым выглядае на фотаздымках. 
Усьміхаецца, але, аднаўляючыся пасьля аперацыяў, 
вымушаная кульгаць. Такой бы дарыць кветкі, 
а даводзіцца задаваць нялёгкія пытаньні. 
Нядаўна па факце зьбіцьця сьпецназаўцамі 
21гадовай студэнткі распачалі крымінальную справу.

цяжкім, але павінна сказаць, 
дактары ўсё зрабілі якасна, склалі 
раздробненую костку. Цяпер спра-
ва за часам. Костка зрастаецца 
правільна. Як будзе далей – ня ве-
даю. Магчыма, буду кульгаць, але, 
спадзяюся, усё скончыцца добра.

– Ці магла б ты яшчэ раз пры-
гадаць той вечар 19  сьне    ж  ня?

– Мы спакойна сыходзілі з 
плошчы Незалежнасьці ў бок 
вуліцы Валадарскага. Нас было 
чацьвёра: я, два хлопцы і яшчэ 
адна дзяўчына. Раптам на скры-
жаваньні прасьпекту і вуліцы Ва-
ладарскага сьпецназаўцы з стаяў
шага там ачапленьня сталі нас 
акружаць. Мы разгубіліся, было 
відаць, што яны настроены агрэ
сіўна: крычалі нешта накшталт 
"цяпер мы вам пакажам". Я ўзя-
ла знаёмага за руку, а ён ад шоку 
пабег, я – за ім. Мы беглі праз 
двары, пакуль ня трапілі ў тупік. 
Спыніліся там у разгубленасьці. І 
тут я ўбачыла, што за намі бяжыць 
хвост з пяці сьпецназаўцаў. У тым 
жа двары побач стаялі хлопец і 
дзяўчына – двое накінуліся на іх, 
а трое падбеглі і акружылі нас. 
Без прад’яўленьня якіхнебудзь 
абвінавачаньняў, сталі біць майго 
знаёмага дубінкай па галаве.

Я паспрабавала іх супакоіць, 
папрасіла: "Не біце яго, калі лас-
ка". І тады той жа сьпецназавец, 
які біў знаёмага, стаў біць мяне. 
Ня ведаю чаму. Напэўна, хацеў па-
казаць, што ня трэба заступацца.

Што было потым, я памятаю 
дрэнна. Здаецца, сьпецназавец 
двойчы ўдарыў мяне дубінкай па 
назе. Я звалілася. Затым ужо ля-
жачую ён ударыў мяне яшчэ раз, 
а можа і некалькі.

Калі біў, казаў, каб я ішла ў ма-
шыну – а як я пайду, калі мяне 
б’юць?! Потым, калі паспрабава-
ла ўстаць, аказалася, што я не 
магу ісьці. Знаёмы панёс мяне ў 
міліцэйскі мікрааўтобус на руках.

– У цябе потым хтоне-
будзь папрасіў прабачэньня з 
міліцыі?

– (Іранічна ўсьміхаецца) Праз 
дзень пасьля аперацыі да мяне ў 
палату прыходзі лі нейкія сьлед-
чыя. Яны былі ў цывільным, па-
сьведчаньні паказалі чалавеку, 
які знаходзіўся каля мяне, таму 
іх прозьвішчаў я ня ведаю. Яны 
ўзялі ў мяне тлумачальную і хут-
ка сышлі.

Паводле
"Салідарнасьці"

Мая АБРОМЧЫК у шпіталі.


